
				এই পাতাটির মুদ্রণ সংশোধন করা প্রয়োজন। 
নিবেদন ।
মহাত্মা বিজয়কৃষ্ণ গোস্বামী মহাশয় এদেশে সুপারাচত ব্যাক্ত । চরিত্রের নিৰ্ম্মলতা, ধৰ্ম্মের জন্য ব্যাকুলত, এবং অকপট ঈশ্বরভক্তি তঁহাকে সৰ্বসাধারণের নিকট সুপরিচিত করিয়া রাখিয়াছে। পুরুষানুগত ধৰ্ম্মতৃষ্ণাবলে তিনি বাল্যে নিষ্ঠাবান হিন্দু ছিলেন ; তখন র্তাহাকে কৌলিক রীতি নীতিতে শ্ৰদ্ধাসম্পন্ন এবং সরল বিশ্বাসের সহিত গৃহদেবতার পূজাৰ্চনায় নিরত দেখা গিয়াছিল। কিন্তু যৌবনের শিক্ষা, সংসর্গ ও সহজধৰ্ম্মবুদ্ধি তাহার চিরাগত বিশ্বাসে সন্দেহ জন্মায়। তৎপর আশ্চৰ্য্যরূপে নিরাকার ঈশ্বরে বিশ্বাসী হইয়া একেশ্বরের পূজাৰ্চনা আরম্ভ করেন ; এবং ব্রাহ্মসমাজের সঙ্গে যুক্ত হইয়া দারুণ ক্লেশ স্বীকার পূর্বক একেশ্বরের উপাসনা প্রচারে প্রবৃত্ত হন । তঁহার জলন্ত প্রচারোৎসাহ এবং ক্লেশ স্বীকারের কাহিনী এই গ্রন্থে বিবৃত করিতে চেষ্টা কুরিয়াছি। •
"এই প্রচার, সেবা ও ধৰ্ম্মচর্চায় তাহার যৌবন অতীত হইল, কঠোর পরিশ্রমে শরীর ভাঙ্গিয়া পড়িল, তবু উৎসাহের লাঘব হইল না ; প্ৰমত্ত উদ্যমে নরনারীকে মাতাইয়া তুলিতে লাগিলেন। কিন্তু ইহাতেই তাহার তৃপ্তি হইল না ; ব্ৰহ্মযোগে মগ্ন হইয়া নিরাপদ অবস্থা লাভের প্রবলাকাঙ্ক্ষা তীহাকে উন্মত্ত করিয়া তুলিল। এই ধৰ্ম্মোন্মত্ততা তঁহাকে যোগশিক্ষায় প্ৰবৃত্ত করে ; তিনি হিন্দু যোগমার্গে অগ্রসর হইয়া ক্ৰমে সকল সমার্জ হইতে বিচ্ছিন্ন হইয়া সন্ন্যাসব্রত গ্ৰহণ করেন । এখন কোন সামাজিক বন্ধন রহিল না, ঐসকল সমাজ আমার, সকল সম্প্রদায় আমার প্রভুর, এই উদার ভাবস্রোতে প্ৰাণ ঢালিয়া

